ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԳԱՆՁԱՊԵՏԱԿԱՆ ԿԱՐՃԱԺԱՄԿԵՏ ՊԱՐՏԱՏՈՄՍԵՐԻ, ՄԻՋՆԱԺԱՄԿԵՏ ԵՎ ԵՐԿԱՐԱԺԱՄԿԵՏ ԱՐԺԵԿՏՐՈՆԱՅԻՆ ՊԱՐՏԱՏՈՄՍԵՐԻ ԹՈՂԱՐԿՄԱՆ, ՏԵՂԱԲԱՇԽՄԱՆ, ՀԵՏԳՆՄԱՆ, ՇՐՋԱՆԱՌՈՒԹՅԱՆ ԵՎ ՄԱՐՄԱՆ ԿԱՐԳԸ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԳԱՆՁԱՊԵՏԱԿԱՆ ԽՆԱՅՈՂԱԿԱՆ ԱՐԺԵԿՏՐՈՆԱՅԻՆ ՊԱՐՏԱՏՈՄՍԵՐԻ ԹՈՂԱՐԿՄԱՆ, ՏԵՂԱԲԱՇԽՄԱՆ, ՀԵՏԳՆՄԱՆ ԵՎ ՄԱՐՄԱՆ ԿԱՐԳԸ, ԳԱՆՁԱՊԵՏԱԿԱՆ ՊԱՀԱՌՈՒԻ ԳՈՐԾՈՒՆԵՈՒԹՅԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N 1580-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈԿՏԵՄԲԵՐԻ 19-Ի N 1606-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԿՈՂՄԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Բովանդակություն
	Եզրակացություն

	1. Նախագծի նախաբանից անհրաժեշտ է հանել <<ինչպես նաև «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասով>> բառերը:
	Տրվել է պարզաբանում: Մեկնաբանությունը ներկայացված է եզրակացության 2-րդ կետով:

	2. Նախագծի ընդունման համար իրավական հիմք է հանդիսնաում «Պետական պարտքի մասին» Հայաստանի Հանրապետության օրենքի 17-րդ հոդվածի 2-րդ մասը, համաձայն որի ՀՀ պետական գանձապետական պարտատոմսերի թողարկման, տեղաբաշխման, շրջանառության, հետգնման և մարման կարգերը հաստատում է ՀՀ կառավարությունը, մինչդեռ նախագիծը նաև 1-ին կետի 3-րդ ենթակետի համաձայն նախատեսում է հաստատել գանձապետական պահառուի գործունեության կարգը: Այս կապակցությամբ հարկ է հաշվի առնել, որ ՀՀ Սահմանադրության 6-րդ հոդվածի համաձայն ենթաօրենսդրական նորմատիվ իրավական ակտը ընդունվում է օրենքի իրավական որոշակիության սկզբունքին համապատասխանող լիազորող նորմի հիման վրա և այդ նորմով ուրվագծված շրջանակներով է որոշվում դրա կարգավորման առարկան:
	Տրվել է պարզաբանում: «Իրավական ակտերի մասին» ՀՀ օրենքի 14-րդ հոդվածի 3-րդ մասի համաձայն՝  Հայաստանի Հանրապետության կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը Հայաստանի Հանրապետության Սահմանադրությամբ և Հայաստանի Հանրապետության օրենքով կամ Հայաստանի Հանրապետության Նախագահի հրամանագրով ու կարգադրությամբ չպետք է կարգավորվի իրավական այլ ակտերով: Հաշվի առնելով վերոգրյալը, ինչպես նաև այն հանգամանքը, որ որևէ օրենքով սահմանված չէ, թե ինչպես պետք է հաստատվեն գանձապետական պահառուի գործունեության կարգի հետ կապված իրավահարաբերությունները՝ առաջարկվում է գանձապետական պահառուի գործունեության կարգը հաստատել ՀՀ կառավարության որոշման շրջանակներում:

	3. Նախագծի 2-րդ կետի 2-րդ ենթակետի, 1-ին հավելվածի 2-րդ կետի 11-րդ ենթակետի համաձայն առաջարկվում է կոնկրետ սահմանված իրավաբանական անձի հետ կնքել աճուրդի համակարգի օպերատորի գործառույթների իրականացման պայմանագիր: Այս կապակցությամբ հարկ է հիմնավորել, թե արդյոք այդ և 1-ին հավելվածի 2-րդ կետի 9-13-րդ ենթակետերով սահմանված պայմանագրերը հանդիսանում են պետությանը պատվիրատուի հատուցմամբ ծառայությունների մատուցման պայմանագրեր և համապատասխանաբար կարող են կնքվել միայն <<Գնումների մասին>> ՀՀ օրենքով սահմանված կարգով:
	Նախագծի հավելվածներով նախատեսվող պայմանագրերը <<Գնումների մասին>> ՀՀ օրենքով կարգավորվող իրավահարաբերությունների շրջանակից դուրս են:

	4. Նախագծի 1-ին և 2-րդ հավելվածների 1-ին բաժինների վերնագրերն անհրաժեշտ է տեղադրել 1-ին կետերից առաջ՝ խմբագրելով որպես <<ընդհանուր դրույթներ>>:
	Ընդունվել է: Նախագծում կատարվել են համապատասխան փոփոխություններ:

	5. Նախագծի 1-ին հավելվածի 2-րդ կետի 29-րդ ենթակետն անհրաժեշտ է համապատասխանեցնել <<Պետական պարտքի մասին>> ՀՀ օրենքի 2-րդ կոդվածի 1-ին մասի 20-րդ կետին:
	Տրվել է պարզաբանում: Նախագծի 1-ին հավելվածի 2-րդ կետի 29-րդ ենթակետում կիրառվում է տեղաբաշխում հասկացությունը, որն ըստ 35-րդ ենթակետի սահմանվում է որպես պարտատոմսի առաջին վաճառք: 

	6. Նախագծի 1-ին հավելվածի 2-րդ կետի 60-րդ և 61-րդ ենթակետերն անհրաժեշտ է համապատասխանեցնել միմյանց:
	Ընդունվել է: 61-րդ կետը խմբագրվել է՝ ՀՀ կենտրոնական բանկի 03.03.2017թ. N53-Ն որոշմանը համապատասխան:

	7. Նախագծի 1-ին և 2-րդ հավելվածների համապատասխանաբար 18-րդ և 17-րդ կետերում օգտագործվում է <<տնային էջ>> հասկացությունը, որի բովանդակությունը պարզ չէ: Եթե խոսքը գնում է պաշտոնական ինտերնետային կայքի մասին, ապա առաջարկում ենք դա հստակեցնել:
	Ընդունվել է: Նախագծում կատարվել են համապատասխան փոփոխություններ:

	8. Նախագծի 1-ին հավելվածի 31-րդ կետում սահմանված է իրավաբանական անձանց ՀՀ Սահմանադրության 59-րդ հոդվածով երաշխավորված տնտեսական գործունեության ազատության իրավունքի սահմանափակում: Այս կապակցությամբ հարկ է հաշվի առնել, որ ՀՀ Սահմանադրության 74-րդ և 75-րդ հոդվածների համաձայն նման սահմանափակում կարող է սահմանվել միայն օրենքով:
	Նախագծի 1-ին հավելվածի 31-րդ կետը չի սահմանափակում իրավաբանական անձանց կողմից պարտատոմսեր ձեռք բերելու իրավունքը, այլ սահմանում է, որ ՀՀ ֆինանսների նախարարության գանձապետական պահառուն, առանց միջնորդների և միջնորդավճարների, տեղաբաշխման աճուրդի 10%-ի չափով պարտատոմսեր կարող է վաճառել ֆիզիկական անձ հանդիսացող ներդրողներին 

	9. Նախագծի 1-ին և 2-րդ հավելվածների համապատասխանաբար 58-րդ և 6-րդ կետերի դրույթները չեն համապատասխանում ՀՀ քաղաքացիական օրենսգրքի 328-րդ և <<Իրավական ակտերի մասին>> ՀՀ օրենքի 82-րդ հոդվածների պահանջներին:
	Ընդունվել է: Նախագծում կատարվել է համապատասխան փոփոխություն:

	10. Նախագծի 2-րդ հավելվածի 12-րդ կետում անհասկանալի է, թե արդյոք այդ նորմը սահմանափակում է իրավաբանական անձանց իրավունքները: Առաջարկում ենք հստակեցնել դրույթը՝ հաշվի առնելով, որ ՀՀ Սահմանադրության 74-րդ և 75-րդ հոդվածների համաձայն նման սահմանափակում կարող է սահմանվել միայն օրենքով:
	Խնայողական արժեկտրոնային պարտատոմսերը վաճառվում են Գանձապետական պահառուի միջոցով, իսկ գանձապետական պահառուն սպասարկում է միայն ֆիզիկական անձ հանդիսացող ներդրողին:

	11. Նախագծի 2-րդ հավելվածի 15-րդ կետը սահմանում է ֆիզիկական և իրավաբանական անձանց ՀՀ Սահմանադրության 60-րդ հոդվածով երաշխավորված իրենց սեփականությունը հանդիսացող գույքը ազատորեն տնօրինելու իրավունքի իրականացման արգելք, մինչդեռ նույն հոդվածի համաձայն սեփականության իրավունքը կարող է սահմանափակվել միայն օրենքով` հանրության շահերի կամ այլոց հիմնական իրավունքների և ազատությունների պաշտպանության նպատակով, մինչդեռ ՀՀ Սահմանադրության 80-րդ հոդվածի համաձայն նման սահմանափակումները չպետք է խաթարեն իրավունքի էությունը:
	ՀՀ քաղաքացիական օրենսգրքի 149-րդ, 225.1-ին, 230-րդ հոդվածներով նախատեսված են անվանական արժեթղթերով հավաստված իրավունքների փոխանցման, ապահովված իրավունքի առարկայի, գրավի առարկայի գծով բացառություններ այն պետական գանձապետական անվանական արժեթղթերի համար, որոնց թողարկման պայմաններով կնախատեսվի նման կարգ:


